
TURIZMNI QAYTA 
JONLANTIRISH 
STRATEGIYASINI ISHLAB 
CHIQISHDA TURIZMNI 
REJALASHTIRISHNING 
ISTIQBOLLARI
A’zamov Saidakbarxon Avazxon o‘g‘li
Toshkent xalqaro moliyaviy boshqaruv va texnologiyalar universiteti 
(TIFT) Akademik faoliyat va registrator departamenti Ta’limni 
raqamlashtirish va talabalar amaliyotini tashkil etish menejeri

Annotatsiya: Ushbu maqolada mamlakatimizda turizm sohasi rivojiga alohida ahamiyat qaratilgan. Turizmni qayta jonlan-
tirish strategiyasini ishlab chiqishda turizmni rejalashtirish majmuaviy yondashuv asosida, turizm sohasining maqsadi va 
mahalliy aholi manfaatlari, milliy va mintaqaviy iqtisodiyotning barqaror rivojlanish yo‘nalishlarini uyg‘unlashtiradigan turizm- 
ni tiklash bo‘yicha strategik rejani ishlab chiqishni taqozo qilmoqda. Mamlakatimizning sayohat va dam olish uchun xavfsiz 
imijini mustahkamlash, turizm tarmog‘i uchun kadrlar tayyorlash, qayta tayyorlash va malakasini oshirish tizimini tako-
millashtirish ham soha oldida turgan dolzarb vazifalardan. Maqolada usbu sohani takomillashtirishning nazariy asoslari 
bo‘yicha takliflar va tavsiyalar berilgan.

Kalit so‘zlar: turizm, iqtisodiyot, aholi, xizmat, soha, pandemiya, jarayon, tarmoq, yo‘nalish, salohiyat, onlayn ta’lim, onlayn 
boshqarish, onlayn savdo, ziyorat.
Abstract: This article focuses on the development of tourism in our country. In the development of tourism revitalization 
strategy, tourism planning requires the development of a strategic plan for the restoration of tourism, which combines the 
goals of the tourism industry and the interests of local residents, directions of sustainable development of the national and 
regional economy, based on an integrated approach. Strengthening the safe image of our country for travel and recre-
ation, improving the system of personnel training, retraining and advanced training for the tourism industry are among the 
urgent tasks facing the industry. The article provides suggestions and recommendations on the theoretical foundations 
of improving this field.

Key words: tourism, economy, population, service, industry, pandemic, process, network, direction, potential, online edu-
cation, online management, online trade, pilgrimage.
Аннотация: Данная статья посвящена развитию туризма в нашей стране. При разработке стратегии возрождения 
туризма планирование туризма требует разработки стратегического плана восстановления туризма, сочетаю-
щего в себе цели туристической отрасли и интересы местных жителей, направления устойчивого развития наци-
ональной и региональной экономики, основанные на на комплексном подходе. Укрепление безопасного имиджа 
нашей страны для путешествий и отдыха, совершенствование системы подготовки, переподготовки и повышения 
квалификации кадров для туристической отрасли входят в число актуальных задач, стоящих перед отраслью. 
В статье даются предложения и рекомендации по теоретическим основам совершенствования данной области.

Ключевые слова: туризм, экономика, население, сервис, промышленность, пандемия, процесс, сеть, направ-
ление, потенциал, онлайн-образование, онлайн-менеджмент, онлайн-торговля, паломничество.

K I R I S H 
Hozirgi paytda milliy iqtisodiyotning raqobatbardoshligini oshirishning asosiy maqsadlaridan biri ustuvor 

strategik yo‘nalishlarni tanlab olishdan iborat. Shu tufayli bugun bosh islohotlar Yangi O‘zbekistonning  
2022–2026-yillarga mo‘ljallangan taraqqiyot Strategiyasini amalga oshirishga qaratilgandir. “Strategiyaning 
“Milliy iqtisodiyotni rivojlantirish, uning o‘sish sur’atlarini zamon talablari darajasida ta’minlash”ga bag‘ishlangan 
ustuvor yo‘nalishida mahalliy sayyohlar sonini 12 million nafardan oshirish hamda respublikaga tashrif buyura-
digan xorijiy turistlar sonini 9 million nafarga yetkazish”1 vazifasi qo‘yilgan. 

1 https://www.norma.uz/qonunchilikda_yangi/2022–2026-yillarga muljallangan_Yangi_O‘zbekistonning_taraqqiyot_strategiyasi_tas-
diqlandi.

Ushbu vazifaning bajarilishi makro darajada turizm sohasini rivojlantirish, YaIMdagi ulushini oshirish, 
aholini yangi ish o‘rinlari bilan ta’minlash maqsadida, raqamli iqtisodiyotga o‘tish sharoitida turistik xizmatlarni 
diversifikatsiya qilish va sifatini yaxshilash, xalqaro standartlar asosida yangi turistik xizmatlar assortimentini 
ko‘paytirish, yangi yo‘nalishlardagi turistik marshrutlarni ko‘paytirish, turistlarning bo‘sh vaqtlarini mazmunli 
o‘tkazish tadbirlarini tashkil qilish, zamonaviy turizm infratuzilmasini kengaytirish, ijtimoiy-iqtisodiy rivojlanishni 
jadallashtirish bo‘yicha ilmiy-tadqiqotlar olib borishni taqozo etmoqda.

Turizmni qayta jonlantirish strategiyasini ishlab chiqishda turizmni rejalashtirish majmuaviy yondashuv 
asosida, turizm sohasining maqsadi va mahalliy aholi manfaatlari, milliy va mintaqaviy iqtisodiyotning barqaror 
rivojlanish yo‘nalishlari uyg‘unlashtiradigan O‘zbekistonda koronavirus pandemiyasidan so‘ng turizmni tiklash 
bo‘yicha strategik rejani ishlab chiqishni taqozo qilmoqda. So‘nggi yillarda turizm milliy iqtisodiyotning “o‘sish 
nuqtalaridan” biriga aylandi, u boshqa yondosh tarmoqlarni rivojlantirish uchun drayver bo‘lib, daromadlarning 
o‘sishini rag‘batlantiradi va yuqori multiplikativ samaraga ega: “turizmdan olinadigan to‘g‘ridan-to‘g‘ri daromad-
ning 1 dollari iqtisodiyotning yondosh tarmoqlarida kamida 5-7 dollar beradi”2.

Shuni inobatga olgan holda, milliy iqtisodiyotning strategik sektori, ya’ni drayveri sifatida turizmni jadal 
rivojlantirish uchun qulay iqtisodiy va tashkiliy-huquqiy shart-sharoitlar yaratish, hududlarning ulkan turizm salo-
hiyatidan yanada samarali foydalanish, unga yondosh bo‘lgan iqtisodiyot tarmoqlarini klaster usulida rivojlan-
tirish, milliy turizm brendini yaratish va uni jahon bozorlarida targ‘ibot qilish hisobiga O‘zbekistonning ijobiy 
qiyofasini namoyon etish talab qilinmoqda.

M A V Z U G A  O I D  A D A B I Y O T L A R  S H A R H I
Jahon xo‘jaligining globallashuvi va integratsiyalashuvi kuchayib borayotgan bir davrda turizm tushuncha-

sining mohiyatini to‘g‘ri talqin etish va uning mohiyatini to‘g‘ri anglab yetish ham nazariy, ham amaliy ahamiyat 
kasb etadi. Bu haqda xorijiy va mahalliy olimlarning fikri turli-tuman bo‘lib, turlicha qarash va konsepsiyalar 
mavjud. 

Rossiyalik iqtisodchi olim M.A.Vinokurov turizmga “Turizm bu – hordiq chiqarish, davolanish, sport bilan 
shug‘ullanish, ziyorat qilish, biznes qilish maqsadida inson tomonidan bo‘sh vaqtda amalga oshiriladigan sayo-
hatdir” deb ta’rif bergan3.

O‘zbekistonlik iqtisodchi olim I.S.To‘xliyevning ta’rifiga ko‘ra, turizm bu – turistlar tomonidan amalga oshiri-
luvchi, aniq belgilangan turistik maqsadlarga ega ommaviy sayohatlar turidir4.

Jumladan, A.Yu.Aleksandrova “Kishilarning doimiy turar joylari va ishlaridan farqlanuvchi joylarga yetib 
kelishi va joylashishi vaqtida yuzaga keladigan munosabatlar va hodisalar yig‘indisi turizmdir”, – deb ta’kidlab 
o‘tgan.

Yu.V.Tishukov esa “Turizm – mamlakat fuqarolari, xorijlik fuqarolar va fuqarolikka ega bo‘lmagan shaxs-   
l arning doimiy turarjoylaridan sog‘lomlashtirish, tanishish, kasbiy-ishbilarmonlik, sport, diniy va boshqa maqsad-
larda vaqtincha yashab turgan mamlakatidagi haq to‘lanadigan faoliyat bilan band bo‘lmagan holda vaqtincha-
l  ik sayohatlaridir”, – degan fikrni bildiradi.

Shuni ta’kidlab o‘tish joizki, ayrim xorijiy va mahalliy olimlar turizmning jadal taraqqiyoti alohida tarmoq 
holidagi industriyadir, degan fikrlarni olg‘a surishmoqda. 

Yu.V.Tishukov o‘z risolasida “Turizm industriyasi – bu mehmonxona va boshqa joylashtirish vositalari, 
transport vositalari, umumiy ovqatlanish obyektlari, dam olish obyektlari va vositalari, tanishish, ishbilarmonlik, 
sog‘lomlashtirish, sport va boshqa maqsadlardagi obyektlar, turoperatorlik va turagentlik faoliyatini amalga 
oshiruvchi tashkilotlar, shuningdek, ekskursiya xizmatlari va gid-tarjimonlar xizmatini namoyon etuvchi tashki-
lotlar to‘plamidir”, – deb e’tirof etgan.

M.B.Birjakov esa “Turistik xizmat – turizm maqsadlari, turistik xizmatning yo‘nalishi va tabiati, turistik mah-
sulotga javob beruvchi, umuminsoniy axloq va tartib tamoyillariga mos keluvchi ekskursant yoki turistning ehti-
yojlarini ta’minlash va qanoatlantirishga yo‘naltirilgan xizmat ko‘rsatish sohasidagi maqsadlarga yo‘naltirilgan 
harakatlar yig‘indisidir”, – degan fikrni bildiradi.
T A D Q I Q O T  M E T O D O L O G I YA S I 

Mazkur maqolada mamlakatimizda turizm sohasining jadal sur’atlar bilan rivojlanayotganligini takomil-
lashtirishga alohida e’tibor qaratilgan. Ishda turizm rivojlantirishning nazariy asoslari, qiyosiy yondashuvlar 
umumlashtirilgan holda o‘rganilgan hamda xulosalash asosida amaliyotda yaxlit qo‘llash bo‘yicha takliflar 
ishlab chiqilgan.

2 https://themag.uz/post/aziz-abduhakimov
3 Винокуров М.А., Что такое туризм?/научная статья-www.dissercat.com
4 To‘xliyev I.S., Qudratov G‘.X., Pardayev M.Q. Turizmni rejalashtirish. –Darslik.–Toshkent, “Iqtisodiyot-moliya” nashriyoti. –2010.–254 

bet.

T A H L I L  V A  N A T I J A L A R 
Jahon iqtisodiyoti va milliy iqtisodiyotlar XXI asrning birinchi choragida bir necha kuchli zarbalarni qabul  

qilib oldi. Birinchisi asr boshidagi qator mamlakatlar boshidan kechirgan mintaqaviy tarkibiy inqirozlar, bo‘lsa, 
ikkinchi asosiylari 2008-yilda boshlangan global iqtisodiy moliyaviy inqiroz va 2019-yilda kirib kelgan pan-
demiya tufayli vujudga kelgan inqiroz bo‘ldi. 2022-yil 24-fevralda Rossiyaning Ukrainada boshlagan maxsus 
xarbiy amaliyoti ham hali pandemiyadan butunlay o‘nglanmagan jahon iqtisodiyotidagi ziddiyatlarni yanada 
keskinlashtirib yubordi.

Iqtisodiyot nihoyatda murt, nozik soha sifatida har qanday xo‘jalik, ijtimoiy-siyosiy chaqiriqlarga sezuvchan 
bo‘ladi. Pandemiya oqibatida yuzaga kelgan inqiroz global moliyaviy iqtisodiy inqirozdan ko‘ra ham halokatliroq 
kechdi va nafaqat iqtisodiy, shu bilan birga, ijtimoiy hayotning ko‘pchilik sohalarini qamrab oldi. Pandemiya sha-
roitida proteksionizm kuchaydi. Bu siyosat bojxona shartlarini kuchaytirish, lisenziya va kvota kabi mexanizmlar 
yordamida amalga oshirildi.

Vaholanki, hozirgi zamon iqtisodiyoti rivojlanishining eng birlamchi shartlaridan biri mahdudlik yoki milliy 
egoizm emas, balki ochiqlik, global kenglikda harakat qilishdir. Natija shunga olib keldiki, global texnologik va 
logistik zanjir uzildi, mamlakatlar o‘rtasida chegaralar yopilib ko‘pchilik ishlab chiqarish korxonalari butlovchi 
qismlar, xom ashyodan ajralib qoldi.

Korxona va muassasalar ommaviy yopilib, ishchi va xodimlar o‘z uylariga qamalib qoldi. Bu esa pandemiya 
tufayli vujudga kelgan inqirozning miqyosini yanada kengaytirib yubordi. XXR, YeI va AQShda iqtisodiy o‘sish-
ning atigi 1-2 foizga pasayishining o‘zi ham jahon iqtisodiyotining sezilarli sekinlashuviga olib keldi. Chunki 
ular dunyo YaIMning 45 foizini beradi. Bu esa, globalizm sharoitida milliy iqtisodiyotlarga salbiy ta’sirini o‘tkaz-
masdan qolmadi. 

Masalan, O‘zbekiston global zanjirning bir xalqasi hisoblanadi va u dunyoning 190 dan ortiq mamlakatlari 
bilan eksport va import amaliyotlarini olib boradi. Bu sharoitda mamlakatimizdan eksport qilinadigan qator tovar 
va xizmatlarga talab keskin tushib ketdi. Xom ashyo tovarlariga talabning tushib ketish, masalan, O‘zbekiston 
eksportida ularning ulushi 40 foizdan oshadi, yangi Investitsion loyihalarni “muzlatib quydi”. To‘g‘ri bunday sha-
roitda “virtuallashtirish” tizimi ommalashib ketdi: onlayn ta’lim, onlayn boshqarish, onlayn savdo va boshqalar. 
Virtuallikdan reallikka emas, reallikdan virtuallikka o‘tish jarayoni jadallashdi.

1-jadval: 2019-2021-yillarda global turizmning jahon YaIMidagi ulushi
2019 

foizda mlrd doll. 2020 
foizda mlrd doll. 2021 

foizda mlrd doll.

Global turizmning jahon YaIMidagi ulushi 10,3 9630,0 5,3 4775,0 6,1 5812,0

Koronavirus tufayli vujudga kelgan inqirozdan eng katta zarar ko‘rgan sohalardan biri turizm industriya-
sidir. Agar 2019-yilda jahon turizmining dunyo YaIMidagi ulushi 10,3 foizni, ya’ni 9630,0 mlrd AQSh dollarini 
tashkil etgan bo‘lsa, 2020-yilda bu ko‘rsatkich 5,3 foizga (4775,0 mlrd dollarga) tushib ketdi. 2021-yilda ahvol 
biroz o‘nglandi: YaIMdagi turizmning ulushi 6,1 foiz, ya’ni 5812,0 mlrd dollarga muvofiq keldi. Pandemiyagacha 
xalqaro turistlar soni 1,5 mlrd kishiga yetgan bo‘lsa, 2020-yilda bu kursatkich 381 ming kishiga teng bo‘lib, 
qisqarish 74 foizni tashkil etdi. Turizm sektori daromadlari 1,3 trln. AQSh dollariga pasayib, undagi mavjud ish 
joylari 2 martagacha qisqardi.

2-jadval: 2019-2020-yillarda jahon turizm oqimi
2019-yil 2020-yil Farq (+/-)

Turistlar soni 1,5 mlrd. 381 mln. –74%

O‘zbekistonda pandemiya boshlangan 2019-yilda mamlakatimizga tashrif buyurgan chet ellik sayyohlar 
soni 6,7 mln. kishini tashkil qilgan bo‘lsa, bu ko‘rsatkich 2021-yilda 1,9 mln kishini tashkil etdi5. 2022-yildan 
vaziyat bir qadar o‘nglana boshladi, ammo hali pandemiyagacha davr ko‘rsatkichlaridan ancha past.

3-jadval: 2019-2021-yillarda O‘zbekistonga chet ellik turistlar tashrifi
2019 2020 2021 2022 prognoz

Turistlar soni, mln 6,7 1,5 1,9 4,5

Tahlillar shuni ko‘rsatadiki, inqirozdan eng oldin chiqadigan soha ham turizm bo‘lishi ehtimoldan xoli 
emas. Gap shundaki, birinchidan, hozirgi paytda kishilarda bo‘sh vaqt ko‘payib, o‘rta sinf shakllanib, ularning 

5 UNWTO Tourism Recovery Trasker, 2021 https/1.05.2022

daromadlari oshib turmahsulot sotib olish imkoniyatini bermoqda. Ikkinchidan, insonlarda hamisha boshqa 
yurtlardagi hayot, turmush tarzi bilan tanishishga va yangi bilimlar, biznes, ta’lim olish, yangi tanish bilishlar 
ortishiga moyillik kuchli. Uchinchidan, global turizmning o‘sish sur’atlari keyingi yillarda muttasil ravishda jahon 
YaIMi o‘sishidan ustun bo‘lib kelmoqda. Bu tendensiya bundan keyin ham davom etadi, albatta. Agar turizm 
industriyasining oltmishdan ortiq soha va tarmoqlar bilan bog‘liqligini ham e’tiborga oladigan bo‘lsak, bu soha 
sinergetik samara hosil qilish imkoniyatiga ega ekanligini ham nazardan qochirmaslik kerak.

1- rasm: 2018-2022-yillarda O‘zbekistonga tashrif buyurgan xorijiy sayyohlar soni, ming kishi6

Pandemiya tufayli vujudga kelgan inqiroz chuqur, miqyosli va murakkab, unga barham berish uchun 
qanday chora-tadbirlar tizimini yanada takomillashtirish lozim:

Birinchidan, proteksionizm siyosatining har qanday ko‘rinishlariga barham berish lozim. Bunga faqat viza 
rejimini liberallashtirish bilangina erishib bo‘lmaydi7.

Mamlakatga turistlar oqimini oshirish mexanizmlaridan biri, bu sohadagi narxlarni takomillashtirishdir. 
Ma’lumki, biz narxlar darajasi bo‘yicha Misr, Turkiya, BAA va boshqa bir qator turizm rivojlangan mamlakatlarga 
yutqazamiz. Bizdagi narxlar darajasi bilan ommaviy turizmga erishish ancha mushkul.

Ikkinchidan, turizm industriyasida diversifikatsiyalash jarayonini yanada chuqurlashtirish maqsadga 
muvofiq. Bu jarayonning chuqurlashuvi turizmning yangi ommaviy shakllarini rivojlantirish lozim. MAIS turizmi 
va, ayniqsa, ziyorat turizmi ana shunday mamlakatimiz uchun nisbatan yangi turizm segmentlaridan bo‘lib 
maydonga chiqmoqda. Ziyorat turizmini rivojlantirish uchun respublikamizda barcha sharoitlar mavjud. Uning 
me’yoriy-huquqiy asoslari yaratilgan, bu yerda juda katta ziyorat salohiyati mavjud. Buning ustiga, dunyo aholisi 
orasida musulmonlarning muttasil o‘sib kelayotganiligi ham bu segmentning muhim potensialidir. 

Turizm infratuzilmasini rivojlantirish hamda maqbul va qulay turizm muhitini yaratish, transport logistikasini 
rivojlantirish, ichki va tashqi yo‘nalishlarni kengaytirish, transport xizmatlari sifatini oshirish, turizm bozorining 
turli segmentlariga yo‘naltirilgan turizm mahsuloti va xizmatlarini diversifikatsiya qilish avvalo xalq farovonligini 
oshirishga xizmat qiladi.

X U L O S A
Mamlakatimiz ichida turizm xizmatlariga bo‘lgan ehtiyojni qondirishga yo‘naltirilgan turizm faoliyati sub-

yektlarining faolligini rag‘batlantirishni ta’minlovchi ichki turizmni rivojlantirish ham alohida ahamiyatga ega. 
O‘zbekiston Respublikasi turizm mahsulotini xalqaro va ichki turizm bozorlarida targ‘ib qilish, mamlakatning 
sayohat va dam olish uchun xavfsiz sifatidagi imijini mustahkamlash, turizm tarmog‘i uchun kadrlar tayyor-
lash, qayta tayyorlash va malakasini oshirish tizimini takomillashtirish ham soha oldida turgan dolzarb vazifalar 
hisoblanadi. Mamlakatimizda turizm sohasini rivojlantirishning asosiy bosqichlari sifatida quyidagilar belgilab 
olingan. 

Birinchidan, turizmni rivojlantirish uchun mustahkam qonunchilik bazani yaratishga qaratilgan institutsional 
islohotlar, infratuzilmani modernizatsiyalash va mamlakat brendini targ‘ib qilish. 

Ikkinchidan, o‘rta muddatda mamlakat iqtisodiyotida turizm industriyasi ulushini ko‘paytirish. Ushbu yo‘na-
lishda zarur infratuzilmani rivojlantirish va dunyo bozorida respublikaning turizm salohiyatini targ‘ib qilish orqali 
mamlakatning yalpi ichki mahsulotida turizm ulushini oshirish, 2025-yil yakuniga qadar 9 milliondan ortiq tur-
istlarni, shu jumladan, uzoq xorijdan 2 million turistni jalb qilish belgilab quyilgan. 

6 https://uzbektourism.uz/research/statistics
7 https/xs.uz/viki/post/ozbekistonda-turizm-mdustriyasi-zhadal suratlarda-taraqqiy-etyapti

Uchinchidan, uzoq istiqbolda O‘zbekiston turizmi milliy iqtisodiyotdagi yutuqlar bilan cheklanib qolmasdan, 
mintaqa va dunyo turistik xizmatlari bozoriga eng raqobatbardosh davlatlar qatorida kirib borishi mumkin.

So‘nggi davrda butun dunyoda, shu jumladan, mamlakatimizda ham sodir bo‘lgan pandemiya jarayonlari 
iqtisodiyotning barcha sohalari qatorida, turizm tarmog‘iga ham o‘zining salbiy ta’sirini ko‘rsatdi. Pandemiyadan 
keyingi davrda katta salbiy ta’sir qabul qilib olgan turizm tarmoqlarini qayta tiklash va uzoq istiqbolda yanada 
rivojlantirish masalasi dunyo mamlakatlari uchun dolzarb maqsadga aylandi.

